
Ма мәҳәв қөӆәнтәӆэм 

 

Қөӆәнтәҳәӆмин, я вўяӆтыӆойәм. Пан өӆәм пәтәнә вуӆэм, қўӆнә Қӑтӆ, 

юҳ тўйәт төмпинам пӓнтмаӆ пырнә, сорни қутәӆ өҳпи пунцәӆ. Ҷи қот 

әйнам ӆиӆәң сорнии – аӆә вәҷаҳәӆ-қураҳәӆ. Ма сӓмҳәӆа әнтә 

аӆҳәмӆәҳән – ӑӆы ыӆә қуньҳәӆам. А Қӑтӆ сорни қутәӆа ӆӑң панә вўяӆтәҳ. 

Тут ӆӱв невремӆаӆ өӆӆәт – әҷә ма ӆувитпам ӓвит пан пӑҳәт. Қӑтӆ мәң 

қутува пақәнтәқа, аңкем ҷуминт ястәӆ: ҷит мәттә, Қӑтӆ-аңки кӧтәӆ 

мәңатынам нӱрттәҳ. Өс Қӑтӆ кот ар қунтә, аңкем кӧӆ саҳит, ҷит Қӑтӆ 

невремәт мән мәҳәва йөнтыҳта мәңнат йөҳтәт… Пырнә манә вуйи, 

қўӆнә Қӑтӆ қутәӆи кемнам ӓтта йәҳ. Нөмӆәмтәм, тӱӆәккә йәҳ вәс кӱты 

йәҳ: Қӑтӆ миләӆ нөқ пөн пан посҳәӆ нөқ пуӆ. Нум пӓлкәӆнә сорни нэви 

пул панә кит пӓләккиӆнә кат ҷуминт пулҳән. «Қӑтӆ миләӆ пан, посҳәӆ 

нөқ пуӆ қунтә – тарәм еҳӆи вуӆ», аҷем тӱӆҳин йәҳиӆәӆ. Ма ҷу ӆатнә 

нөмӆәтәм: миләң-посәң Қӑтӆ йәмат ма аңкем қўрасәп. Ҷи таҳи манә 

аҷема ясты. Ӆӱв ньӑвәм: «Қӑтӆ – ҷит тэм мәҳ ӆуҳәт яккәң ӆат аңки. 

Сӓмты ҷу ӆат яҳ аңкит әйнам әй қўрасәпәт». Ма йәмат миләң-посәң 

Қӑтәӆнам ӆэйәӆта ӆӑңқәм панә аңкемнам нөмәқсәта. Мантэма цымәӆ 

цаӆь вўӆ, мӱват ӆўңин Қӑтӆ мил-пос әнтә төяӆ…Ит-я, қутәӆи кем 

ӓтмаӆа, Қӑтӆ ҷуким қӑны вуӆ, ҷуким сорнең вуӆ – ма ҷу нэвии нөқ 

вӓрәҳӆәм. 

